
AkureyrarAkademían (AkAk) er fræðasetur á Norðurlandi. Fundur um drög að frumvarpi 

Mennta- og menningarmálaráðherra um samskiptaráðgjafa íþrótta- og æskulýðsstarfs var 

haldinn í AkAk þann 29. nóvember. Um er að ræða tilraunaverkefni en áhugi er á því að bjóða 

upp á opna fundi um ákveðin viðfangsefni sem eru til umsagnar á Samráðsgátt þar sem 

áhugasömum gefst kostur á að ræða og velta upp hinum ýmsu hliðum. Telja forsvarsmenn 

AkAk að stofnuninn sé tilvalinn staður fyrir slíkt samráð.  

AkAk lýsir yfir ánægju með frumvarpsdrögin og telur þau jákvætt fyrsta skref til að 

auka gagnsæi og skýra ábyrgð og framtíðarsýn íþróttafélaganna en vill koma eftirfarandi 

athugasendum á framfæri: 

 

5. gr. Hlutverk samskiptaráðgjafa íþrótta- og æskulýðsstarfs 

 Umfang starfsins samkvæmt drögunum er viðamikið og hlutverk starfsmannsins 

margslungið.  

o Nauðsynlegt er að byggja upp net samstarfsaðila innan félaganna til að hægt sé 

að ná markmiðum frumvarpsins þar sem hlutverk starfsmannsins er mjög 

viðamikið.  

o Lagt er til að ríkari áhersla sé lögð á fræðslu eða að aðilinn geri áætlanir um 

fræðslu fyrir félögin enda sé þekking aðilanna grundvallarþáttur í því að skapa 

öruggt umhverfi fyrir iðkendur eða notendur þjónustunnar.  

o Í svo viðamiklu starfi sem líst er í gereininni gæti fagráð sem væri skipað 

aðilum með víðtæka sérfræðiþekkingu verið nauðsynlegt svo starfsmaðurinn 

geti sótt sér aðstoð, ráðgjöf og þekkingu.  

6. gr. Framkvæmd starfs 

 Mikilvægt er að skilgreina nánar úrræði starfsmannsins þegar kemur að því að: 

o Fá afhend gögn sem hann óskar eftir 

o Tryggja að viðbragðsáætlanir séu til staðar 

o Tryggja að farið sé eftir viðbragðsáætlunum  

o Aðstoða og leiðbeina þeim einstaklingum sem til hans leita vegna eineltis, 

ofbeldis, kynbundinnar áreitni eða kynferðislegrar áreitni 

Ábendingar um orðalag: 

2. gr. Markmið 

 Leggjum til að markmið lagana sé að stuðla að því að íþrótta- og æskulýðsstarf fari 

fram í öruggu umhverfi. Við teljum að samskiptaráðgjafi geti ekki tryggt slíkt en muni 

vinna mikilvægt starf í þá átt.  

 



Um 2. gr.  

 Þrátt fyrir að tekið sé fram í frumvarpsdrögunum að listinn yfir ákveðna hópa sé ekki 

tæmandi teljum við mikilvægt að bæta við: kynvitund, kynhneigð, kyntjáningu og 

fötlun.  

Um 5. gr. 

 Kveðið er á um að samskiptaráðgjafinn skuli gæta hlutleysis í störfum sínum. Lagt er 

til að hlutleysi hans sé skilgreint nánar. Er til dæmis átt við um aðila sem stendur utan 

íþrótta- og æskulýðsfélaga? 

